
Republika e Kosovés

Republika Kosovo-Republic of Kosovo
Kuvendi - Skupstina - Assembly

Legjislatura VI

Sesioni vjeshtor

Komisioni pér Legjislacion, Mandate,

Imunitete, Rregulloren e Kuvendit dhe Mbikéqyrjen
e Agjencisé Kundér Korrupsionit

Mbledhja nr. 09

Prishting, mé 12.12.2017, né orén 13:00

Ndértesa e Kuvendit, salla S/1

PROCESVERBAL

Né mbledhje morén pjesé: Albulena Haxhiu, Hajdar Bega, Bahrim Shabani, Glauk Konjufca,
Sami Kurteshi, Arben Gashi, Korab Sejdiu, Igor Simig, Shkumbin Demaliaj dhe Bilall Sherifi.

Mungoi: Agim Aliu.

Té ftuar dhe pjesémarrés té tjeré: Aferdita Fejzullahu-Kallzo.com; Gramoz Pacarada-KDI;
Liridona Xhemajli-RTV/21; Shefki Kastrati-NDI; Anita Avdyli-Praktikante; Leutrim Latifi-
Praktikant; Luljeta Krasnigi- OSBE; Bekim Kodraliu- OSBE; Pepa Laleva- EU-Projekt;
Engjéllushe Januzi-EU- Projekt; Dibran Istrefi-Klan Kosova; Sanije Berisha- OSBE dhe Blerta
Bejtullahu-EUSR.

Nga stafi i komisionit: Visar Krasnigi, Mirlinda Kolgeci dhe Fatbardha Boletini.

Mbledhjen e kryesoi, Albulena Haxhiu, kryetare e komisionit.

Rendi i dités:

=

Miratimi i rendit té dités;

2. Miratimi i procesverbaleve té mbledhjeve té mbajtura mé 17.10.2017, 24.10.2017,
01.11 dhe 08.11.2017,

3. Shqgyrtimi i propozimit té Fakultetit Juridik pér zgjedhjen e anétarit té Késhillit
Prokurorial t¢ Kosovés;

4. Shqyrtimi i kérkesave buxhetore té Institucioneve/Agjencive gé bien né fushéveprim

té Komisionit pér Legjislacion;



5. Shqyrtimi né parim i Projektligjit nr. 06/L-011 pér parandalimin e konfliktit té

interesit né ushtrimin e funksionit publik;

Shqyrtimi né parim i Projekt-Kodit té Drejtésisé pér té Mitur;

Shqyrtimi i kérkesés sé Shoqatés sé Mulliséve té Kosovés (SHMK);

8. Formimi i grupeve punuese pér Projektligjin nr. 06/L-010 pér Noteriné, Projektligjin
nr. 06/L-009 pér Ndérmjetésim, Projektligjin pér ndryshimin dhe plotésimin e Ligjit
nr. 03/L-007 pér procedurén jokontestimore, Projektligjin pér ndryshimin dhe
plotésimin e Ligjit nr. 2004/26 pér Trashégiminé né Kosové dhe Projektligjin pér
ndryshimin dhe plotésimin e Ligjit nr. 03/L-094 pér Presidentin e Republikés sé
Kosoves;

9. Té ndryshme.

No

1. Miratimi i rendit té dités

Kryetarja-Propozoi gé nga rendi i dités té higet pika tre gqé ka té b&jé me propozimet e
Fakultetit Juridik pér zgjedhjen e anétarit té Késhillit Prokurorial t&¢ Kosovés, sepse dosja nuk
éshté e kompletuar edhe né gjuhén serbe.

Rendi i dités u miratua me ndryshimet e propozuara.

2. Miratimi i procesverbaleve té mbledhjeve té e mbajtura mé 17.10.2017, 24.10.2017,
01.11 dhe 08.11.2017

Kryetarja konstatoi se komisioni miratoi procesverbalet, nga mbledhjet e mbajtura mé
17.10.2017,24.10.2017, 01.11.2017 dhe 08.11.2017, pa Vérejtje.

3. Shqyrtimi i kérkesave buxhetore té Institucioneve/Agjencive gé bien né
fushéveprim té Komisionit pér Legjislacion

Kryetarja tha se éshté béré praktiké gé jo vetém Komisioni pér Buxhet té shqyrtojé kérkesat
buxhetore pér institucionet e drejtésisé, por edhe Komisioni pér Legjislacion gjithashtu ka
organizuar dégjim publik né lidhje me kérkesat buxhetore té institucioneve gé bien né
fushéveprim té Komisionit pér Legjislacion. Komisioni ka formuar njé grup punues, ku jané
shqyrtuar kérkesat buxhetore nga kéto institucione, theksoi deputetja Albulena Haxhiu. Mg pas
fjalén ia kaloi deputetit Korab Sejdiu, si kryesues i grupit punues, Q& té arsyetojé
rekomandimet e komisionit.

Korab Sejdiu tha se grupi punues ka trajtuar kérkesat gqé kané ardhur nga agjencité qé bien né
fushéveprim té komisionit, ku éshté vendosur gé t’i rekomandohet Komisionit pér Buxhet dhe
Financa gé né buxhetin e vitit 2018 té kété parasysh rekomandimet e grupit punues. Mé pas z.
Sejdiu paraqiti para deputetéve té komisionit rekomandimin e grupit punues pér ndarje té
buxhetit si vijon:

1. Té ndahen mjete shtesé pér Agjenciné pér Ndihmé Juridike Falas, me kod organizativ
241 dhe me kod té programit (nén programit) 32600 né shumé totale 53,100 €, né kuadér



té kategoris€ Paga dhe Méditje 22,280 € pér katér zyrtar t& Agjencisé dhe né kuadér té
kategoris€ Mallra dhe Shérbime 30,820 €.

2. Té ndahen mjete shtesé pér Akademiné e Drejtésisé, me kod organizativ 322, si dhe me
kod té programit (nén programit) 91600. Né kuadér té kategorisé Mallra dhe Shérbime té
ndahen mjete shtesé né€ shumé 301,740 €, pér trajnime fillestare pér prokuroré dhe
gjyqtaré. Gjithashtu té ndahen mjete shtesé me shumé 8,820 né programin e njéjté né
kategoriné Mallra dhe Shérbime pér mésimin né distancé. Po ashtu kérkojmé ndarjen e
mjeteve shtesé pér 7 pozita pér burime njerézore té Akademisé sé Drejtésisé né
kategorin€ Paga dhe Méditje me shumé 37,800 €.

3. Té ndahen mjete shtesé pér Agjenciné Kosovare pér Krahasim dhe Verifikim té Pronés,
me kod organizativ 329, si dhe me kod té programit (nén programit) 60600. Né&
kategoriné ¢ Pagave dhe Méditje me shumé 298,000 €, si dhe té rritet numri i punonjésve
pér 20 pozita pune. Nga shuma 298,000 €, 98,000 € do té pérdoren pér pages€ pér pagat
e 20 zyrtaréve, ndérsa 200,000 € do t€ pérdoren pér shtesa t&€ zyrtaréve n€ emér t&
rrezikshmérisé. T€ ndahen mjete shtes€ me shumé prej 88,000 € né kategoringé e
Investimeve Kapitale pér blerjen e 3 veturave. Gjithashtu té ndahen mjete shtesé né
kategoriné e shpenzimeve komunale me shumé 88,523 €.

4. T& ndahen mjete shtesé pér Késhillin Prokurorial t¢ Kosovés, me kod organizativ 250, si
dhe me kod té programit (nén programit) 33500 prokurorét dhe administrata. Té rritet
numri i punétoréve pér 148 pozita, si dhe buxheti né kategoriné Paga dhe Méditje me
shumé 1,098,218.82 €, si dhe né emér t€ shtesave kujdestarive n€ kategoriné Paga dhe
Meéditje t€ ndahen mjete shtesé¢ me shumé 578,861.30 € n€ programin e cekur mé lart dhe
té pérkrahet né térési kategoria ekonomike Mallra dhe Shérbime me shumé 1,014,000.00
€.

5. Té ndahen mjete shtesé pér Késhillin Gjygésor té Kosovés, me kod organizativ 328, si
dhe me kod té programit (nén programit) 33300 Sekretariati i Késhillit Gjygésor té
Kosovés me shumén totale 722,568.6, né kéto kategori ekonomike: Né kuadér té
kategorisé€ paga dhe méditje me shumé 390,568.60 €, né kuadér té kategoris€ Mallra dhe
Shérbime shumé 82,000 €, né kuadér té kategorisé Subvencione dhe Transferim
(kompensim té dénuarve pa bazé) me shumé 150,000 € dhe né kategoriné Shpenzime
Kapitale 100,000 € pér implementimin e projektit Sistemi pér Menaxhimin Informativ té
Léndéve.

6. Té ndahen mjete shtesé pér Agjenciné Kundér Korrupsion, me kod organizativ 236 né
kudér té programit (nén programit) 20400 né shumén totale 83,000.00 €. N¢é kuadér té
kategorisé Paga dhe Méditje me shumé 53,000.00 € pér 6 (gjashté) zyrtaré dhe né
kategoriné ekonomike Mallra dhe Shérbime me shumé 30,000.00 €.

Albulena Haxhiu i njoftoi anétaret e komisionit se me autorizim té komisionit iu éshté drejtuar
Ministrisé s& Administratés me njé letér ku éshté kérkuar qé kéto dy institucione té vendosen né
objekte publike né ményré gé té mos paguajné gira. Gjithashtu tha se ministria né pérgjigjen qé
ka kthyer ka théné se nuk ka objekte té lira pér kéto institucione, por éshté rekomanduar gé té
kérkohet buxhet pér ndértim té objekteve te reja. Sa i pérket rekomandimit pér Késhillin



Prokurorial ku jané kérkuar 148, ajo tha se sipas informatave gé ka kéto pozita jané pérfshiré né
buxhet, por kjo mbetet té verifikohet né vazhdim. Gjithashtu vérejtje kishte edhe pér Agjenciné
pér Krahasim dhe Verifikim té Pronés, ku tha se me nénshkrimin e marréveshjes pér kopje té
regjistrave kadastror shteti i Kosovés éshté zotuar gé do té béjé angazhim pér ta jetésuar kété
marréveshje, edhe pse VV e ka kundérshtuar sepse ka konsideruar gé éshté e padrejté gé té mos
e kemi origjinalin e librave kadastror, ndérsa tani né buxhet nuk jané pérfshiré kérkesat
buxhetore té Agjencisé Kosovare pér Krahasim dhe Verifikim té Pronés kur dihet angazhimi i
institucioneve pér krijimin e késaj agjencie, potencoi deputetja Albulena Haxhiu.

Sami Kurteshi- Paragiti para anétaréve té komisionit vérejtjet né lidhje me rekomandimin e
Grupit Punues, me theks té vecanté pér Késhillin Prokurorial t¢ Kosovés, ku kérkohet
kompletimi i kabinetit té kyeprokurorit té shtetit me pesé zyrtaré pa specifikuar pozitat pér cka
duhen kéta zyrtaré, pastaj né pjesén ku kérkohen nénté zédhénés pér prokurori té ndryshme ku
tha se duke pasur parasysh punén e prokuroreve ku ishte dashur gé njé prokuror té keté dy
bashképuntoré profesionalé. Mendoj se ky numér qé éshté kérkuar éshté i vogél né krahasim me
zyrtarét gé jané kérkuar pér kabinet té kryeprokurorit. Z. Kurteshi tha se vérejte ka edhe pér
Késhillin Gjygésor sepse né kérkesat gé i kané béré nuk ka askund kérkesé pér shtimin e
bashképunétoréve profesionalé. Megenése kemi buxhet té limituar pér nga dy bashképunétoré
profesionalé, mendoj se nga njé bashképunétor profesional pér secilin prokuror dhe gjykatés
éshté i domosdoshém né ményré gé puna té béhet mé efikase dhe sa mé profesionale, theksoi
deputeti Sami Kuretshi.

Arben Gashi tha se sa i pérket kérkesave buxhetore té institucioneve mendoj se nuk duhet té
shkojné né Komisionin pér Buxhet si rekomandim, por duhet té€ shndérrohen né amendamente té
Komisionit pér Legjislacion né Projekt-Buxhetin e vitit 2018.

Hajdar Beqa tha se pérkrahé propozimin qé kéto kérkesa té shndérrohen né amendamente, por
para se té procedohen amendamentet té shikohet buxheti né ményre gé té sigurohemi se a jané
té pérfshira né buxhet kérkesat e kétyre institucioneve né ményré gé té mos keté nevojé edhe
nga ana joné té procedohen pérséri. Ndérsa sa i pérket KQZ-se z. Bega tha se kérkesat e tyre pér
nivelim pagash kané té béjné me zyrtarét e administratés, e jo té eméruarit politik, mé tej shtoi
duke théné gé kjo na bén mé té lehté edhe pérkrahjen pér kérkesat gé kané.

Albulena Haxhiu-Vérejtje kishte ne kérkesén e KQZ-sé ku kané kérkuar rritje té pagés, si né
institucione té tjera té cekura né kérkesén gé kané béré. Ajo tha se kérkesa éshté dashté té béhet
pér nivelim té pagave, e jo rritje té pagave. Deputetja Haxhiu propozoi gé té béhet njé pagé pér
KQZ-né né ményré gé té pérjashtohen shtesat gé marrin, kur dihet se kéto shtesa né kohé té
zgjedhjeve jané mjaft té larta.

Arben Gashi tha se sa i pérket nivelit té pagave té zyrtaréve né KQZ duhet te presim ligjin pér
pagat ne sektorin publik dhe pastaj té rregullohet edhe ¢éshtja e pagave, se sa té tentojmé té
nivelojmé pagén me ligj te buxhetit kur dihet se ky problem pastaj mund té pérséritet ¢do vit,
theksoi deputeti Arben Gashi.

Shkumbin Demaliaj- Megenése grupi punues ka sjellé rekomandimin para komisionit, ai tha se
pérkrahé propozimin qé ky rekomandim té shndérrohet né amendamente, qé pastaj té
procedohen né Komisionin pér Buxhet. Duke ditur gé kéto kérkesa kané ardhur nga



institucionet gé bien né fushéveprim té komisionit besoj qé té gjithé njézéri duhet t’i pérkrahim,
mirépo kérkesat duhet té jené specifike né ményré gé edhe puna té jeté sa mé profesionale.

Bilall Sherifi tha se nuk mendoj gé té gjitha kéto kérkesa do té hasin né pérkrahje kur dihet se
edhe nuk ka kohé té mjaftueshme gé té gjitha kéto kérkesa té adresohen tani. Prandaj mendoj se
duhet té ndalemi né disa kérkesa ku éshté kérkuar buxhet shtesé, pastaj té béhen amendamente
né emér té komisionit dhe té procedohen né Komisionin pér Buxhet dhe Financa pér pérkrahje.

Pas diskutimeve, kryesuesja konstatoi se komisioni né ményre unanime nxori kété:
Rekomandim

l. Miratohen amendamentet e Komisionit té propozuara né Projektligjin nr.06/L-002 pér
Buxhetin e Republikés sé Kosovés pér vitin 2018;

Il. Amendamentet procedohen né Komisionin pér Buxhet dhe Financa.

Aneks té kétij procesverbali jané té bashkéngjitura amendamentet e miratuara.

4. Shqyrtimi né parim i Projektligjit 06/L-011 pér parandalimin e konfliktit té interesit
né ushtrimin e funksionit publik

Albulena Haxhiu tha se kishte vérejtjet e saj pér kété projektligj, me theks té vecanté né pikén
ku ligji nuk e ndalon gé njé zyrtar i larté té keté mé shumé se njé vend pune. Vérejtje tjetér
ishte edhe parashkrimi dhe disa terme té cilat jané pérdorur né kété ligj dhe gé duhet té
adresohen gjaté punés né grup punues.

Hajdar Beqa tha se té gjithé kemi vérejte dhe rekomandime rreth kétij projektligji, por
megjithaté konsideroj qé projektligji té kalohet né parim dhe pastaj gjaté punés né grup punues
té japim kontributin si deputeté.

Arben Gashi tha se ky ligj gé shtaté vjet ka hyré né proceduré pér amendamentim, ligj i cili mé
sé shumti ka kaluar népér grupe punuese, ligj gé vazhdimisht éshté kérkuar plotésim ndryshim,
por megenése éshté né parim, mendoj se duhet té pérkrahet né kété fazé, pastaj té angazhohemi
gjaté grupit punues.

Sami Kurteshi tha se ka vérejtje pér kété projektligj, sidomos kur béhet fjalé pér parashkrimin,
pastaj vérejtje kishte né sanksionet pér ata qé béjné shkelje dhe disa vérejtje tjera, ku deputeti
Sami Kurteshi tha se do t’ia paragesé grupit punues gjaté punés né projektligj.

Glauk Konjufca tha se problemi éshté se zyrtarét e larté nuk po e marrin seriozisht konfliktin e
interesit, mos deklarimi né fillim i konfliktit t& interesit éshté vepér penale dhe duhet té
specifikohet edhe me kété ligj, theksoi deputeti Glauk Konjufca.

Korab Sejdiu tha se si komision dhe Kuvend duhet té sigurohemi se sa po zbatohen rregullat
dhe mekanizmat gé jané té pércaktuara me ligjin pér Konfliktin e Interesit dhe sa ka ndéshkime



dhe dénime pér ata té cilét nuk i zbatojné kéto rregulla té pércaktuara, pérndryshe éshté e koté té
merremi me kété ligj ose edhe me ligje té ngjashme, tha né fund deputeti Korab Sejdiu.

Pas diskutimeve, kryetarja Konstatoi se me 7 (shtaté) vota pér dhe 1 (njé) abstenim vendosi gé
Kuvendit t’ia paraqgesé kété;

Rekomandim

T& miratohet, né parim, Projektligji nr. 06/L-011 pér parandalimin e konfliktit té interesit né
ushtrimin e funksionit publik.

5. Shqyrtimi né parim i Projekt-Kodit té Drejtésisé pér té Mitur

Albulena Haxhiu tha se ky projekt kod éshté shumé i réndésishém, éshté i njéjti nga legjislatura
e kaluar edhe pse ka nevojé pér disa ndérhyrje gjuhésore. Deputetja Haxhiu gjithashtu u deklarua
se né parim e pérkrah Projekt -Kodin e Drejtésisé pér té Mitur.

Korab Sejdiu né fjalén e tij lidhur me Projekt-Kodin e Drejtésisé pér t& Mitur dha sugjerim se
nése éshté mundésia qé pérve¢ komenteve nga shogéria civile apo oda e avokatéve té kemi edhe
ndihmén e ekspertéve té cilét merren me ¢éshtje penale té t€ miturve, kur dihet se ky ligj mbulon
njé sektor shumé té vecanté té shogérisé soné.

Arben Gashi deklaroi se né parim pérkrahé kété projekt kod, duke ditur se sa e ndjeshme éshté
kjo céshtje dhe se duhet kujdes gé té ndértohet njé model sa mé i miré. Kétu pérmendi vendet
nordike pér modelin mjaft t€ suksesshém né kété fushé, pastaj UNICEF-in si bartés
ndérkombétar i té drejtave té fémijéve, ku sugjeroi se duhet té kérkohet ndihma e tyre pér kété
céshtje dhe gjithashtu ekspertiza vendore né ményré gé té béhet njé puné sa mé e miré rreth kétij
projekt-kodi.

Igor Simiq - Tha dy gjéra gé jané mjaft té réndésishme né kété projektligj jané masat diversive,
pérkatésisht masa té cilat mundésojné gé té miturit t¢ mos kalojné né gjithé procesin e
procedurés penale pér disa vepra me té lehta, por se atyre u mundésohet gé pérmes masave té
caktuara edukative té pérmirésojné sjelljet e tyre, dhe né kété ményré ata nuk margjinalizohen sa
i pérket disa dénimeve te caktuara. Ajo gé duhet né ményre te vecanté té theksohet, e qé i
mungon kétij projektligji, ka té béjé me gjithé ata persona gé marrin pjesé né mbrojtjen e té
miturve, dhe té cilét duhet te kené pérgatitje / njohuri né lidhje me té drejtat e fémijéve, dhe até
jo pérmes prononcimit té tyre se kané njohuri, por pérmes certifikimit, qé paraget njé lloj
garantimi se ata me té vérteté kané njohuri adekuate pér ta kryer até puné. Po ashtu, njé tjetér gjé
gé i mungon Kkétij projektligji éshté definimi i bashképunimit me organizatat geveritare dhe jo-
geveritare, Ministria e Drejtésisé duhet té keté marréveshje t€ nénshkruara me institucione dhe
shogata ku njé i mitur mund té punojé, njé formulim i tillé mungon né projektligj theksoi
deputeti Simig. Duke pasur njé pérvojé shtatévjecare me té miturit z. Simiq potencoi se askush



nuk lind person agresiv, por qé marrin shembuj jo té miré nga rrethi ku jetojné apo shogérohen,
pér keté éshté me rendési qé ky projektligj té definohet ne até ményré gé t’i dalé ballé dhe t’u
pérgjigjet gjithé kétyre sfidave.

Sami Kurteshi tha se ky ligj éshté shumé i réndésishém dhe grupi punues duhet té keté parasysh
komentet dhe udhézimet nga ekspertet e vendeve nordike dhe shteteve evropiane, té cilat jané té
pérparuara né kété drejtim, pra me drejtésiné pér té mitur.

Hajdar Beqa tha se duke ditur réndésiné gé ka ky ligj pajtohem gé pérvec komisionit té merren
késhilla edhe nga aktorét e tjeré té cilét merren me kété ¢éshtje né ményré qé té béhet njé puné sa
mé profesionale. Ai gjithashtu theksoi se si deputet duhet pérkrahur né parim ky projekt kod dhe
pastaj kontributi té jepet gjaté punés né grup punues.

Pas diskutimeve kryetarja konstatoi se komisioni né ményré unanime vendosi qé Kuvendit t’ia
paragesé kété:
Rekomandim

Té miratohet, né parim, Projekt-Kodi i Drejtésisé pér té Mitur

6. Shqyrtimi i kérkesés sé Shogatés sé Mulliséve té Kosovés (SHMK)

Kryetarja paraqiti para komisionit kérkesén e Shoqgatés sé Mulliséve té Kosovés, dhe kérkoi gé
anétarét e komisionit té deklarohen né lidhje me kété ¢éshtje.

Pas diskutimeve njézéri u vendos si vijon:

Komisioni vlerésoi se kjo ¢éshtje nuk bie né fushéveprim té Komisionit dhe vendosi gé té njéjtén
t’ia procedojé Komisionit pér Buxhet dhe Financa dhe Komisionit pér Zhvillim Ekonomik,
Infrastrukturé, Tregti, Industri dhe Zhvillim Rajonal.

Anétarét e Komisionit paragiten shgetésimet e tyre, né lidhje me shkresén e Shoqatés sé
Mulliséve té Kosovés dhe ankesat e tyre né lidhje me ményrén e trajtimit t¢ TVSH-sé gjaté
pérpunimit té grurit t€ fermeréve (UJEMI). Né lidhje me két€, Komisioni vendosi qé t’i
rekomandojé Komisionit pér Buxhet dhe Financa dhe Komisionit pér Zhvillim Ekonomik,
Infrastrukturé, Tregti, Industri dhe Zhvillim Rajonal gé té shqyrtojné kété shkresé.

7. Formimi i grupeve punuese pér Projektligjin nr. 06/L-010 pér Noteriné, Projektligjin
nr. 06/L-009 pér Ndérmjetésim, Projektligjin pér ndryshimin dhe plotésimin e Ligjit
nr. 03/L-007 pér procedurén jokontestimore, Projektligjin pér ndryshimin dhe
plotésimin e Ligjit nr. 2004/26 pér Trashégiminé né Kosové, dhe Projektligjin pér
ndryshimin dhe plotésimin e Ligjit nr. 03/L-094 pér Presidentin e Republikés sé
Kosoveés



Pas diskutimeve Komisioni, nxori kété:
Vendim

Pér formimin e grupeve punuese pér Projektligjin nr. 06/L-010 pér Notering,
Projektligjin nr. 06/L-009 pér Ndérmjetésim, Projektligjin pér ndryshimin dhe
plotésimin e Ligjit nr. 03/L-007 pér procedurén jokontestimore, Projektligjin pér
ndryshimin dhe plotésimin e Ligjit nr. 2004/26 pér Trashégiminé né Kosové, dhe
Projektligjin pér ndryshimin dhe plotésimin e Ligjit nr. 03/L-094 pér Presidentin e
Republikés sé Kosovés

1. Formohet Grupi i punés pér Projektligjin nr. 06/L-010 pér Noteriné, Projektligjin pér ndryshimin
dhe plotésimin e Ligjit nr. 03/L-007 pér Procedurén Jokontestimore, Projektligjin pér ndryshimin
dhe plotésimin e Ligjit nr. 2004/26 pér Trashégiminé né Kosové me kété pérbérje:

1. Albulena Haxhiu-kryetare,
2. Hajdar Bega-anétar,

3. Sami Kurteshi-anétar,

4. Igor Simig-anétar,

5. Korab Sejdiu-anétar,

6. Bahrim Shabanaj-anétar.

2. Formohet grupi punues pér Projektligjin nr. 06/L-009 pér Ndérmjetésim me kété pérbérje:

1. Arben Gashi-kryetar,
2. Hajdar Bega-anétar,
3. Albulena Haxhiu-anétare.

8. Té ndryshme

Né kété piké té rendit té dités deputeti Hajdar Bega njoftoi anétarét e komisionit rreth punétorisé
pér Rregulloren e Kuvendit, e cila éshté paraparé t€ mbahet mé 18-20 dhjetor né Tirané,
gjithashtu deputetja Albulena Haxhiu njoftoi anétaret e komisionit pér vizitén gé ajo ka paraparé
té béjé né burgun e Dubravés, ku ftoi anétarét qé nése kané gatishméri té bashkéngjiten né kété
vizité.

Mbledhja pérfundoi né orén 15:10.

E pérgatiti: Kryetarja e Komisionit,
Stafi Mbéshtetés i Komisionit. e
Albulena Haxhiu



Aneks. Amendamentet e Komisionit té propozuara né Projektligjin nr. 06/L-002 pér Buxhetin e
Republikés sé Kosoveés.

Amendamenti 1

Té ndahen mjete shtesé pér Agjenciné pér Ndihmé Juridike Falas, me kod organizativ 241 dhe
me kod t& programit (nén programit) 32600 né shumé totale 53,100 €, né kuadér té kategorisé
Paga dhe Méditje 22,280 € pér katér zyrtar t& Agjencisé dhe né kuadér té kategorisé Mallra dhe
Shérbime 30,820 €.

Amendamenti 2

Té ndahen mjete shtesé pér Akademiné e Drejtésisé, me kod organizativ 322, si dhe me kod té
programit (nén programit) 91600. Né kuadér té kategorisé Mallra dhe Shérbime té ndahen mjete
shtesé¢ né¢ shumé 301,740 € , pér trajnime fillestare pér prokuroré dhe gjyqtar. Gjithashtu té
ndahen mjete shtesé me shumé 8,820 né programin e njéjté né kategoriné Mallra dhe Shérbime
pér mésimin né distancé. Po ashtu kérkojmé ndarjen e mjeteve shtesé pér 7 pozita pér burime
njerézore t& Akademisé sé Drejtésisé né kategoriné Paga dhe Mé&ditje me shumé 37,800 €.

Amendamenti 3

Té ndahen mjete shtesé pér Agjenciné Kosovare pér Krahasim dhe Verifikim té Pronés, me kod
organizativ 329 si dhe me kod té programit (nén programit) 60600. Né kategoriné e Pagave dhe
Meéditje me shumé 298,000 € si dhe té€ rritet numri 1 punonjésve pér 20 pozita pune. Nga
shuma 298,000 €, 98,000 € do té pérdoren pér pagesé pér pagat e 20 zyrtaréve, ndérsa 200,000
€ do té pérdoren pér shtesa té zyrtaréve né emér té rrezikshmérisé. Té ndahen mjete shtesé me
shumé prej 88,000 € né kategorin€ e Investimeve Kapitale pér blerjen e 3 veturave. Gjithashtu té
ndahen mjete shtesé né kategoriné e shpenzimeve komunale me shumé 88,523 €.

Amendamenti 4

Té ndahen mjete shtesé pér Késhillin Prokurorial t& Kosovés, me kod organizativ 250 si dhe me
kod té programit (nén programit) 33500 prokurorét dhe administrata. Né kuadér té kategorisé
Paga dhe Méditje si edhe né emér té shtesave kujdestarive me shumé 1,285.101.12 €, N& kuadér
té kategoris€¢ Mallra dhe Shérbime shuma e nevojshme éshté 714,000 €.

Amendamenti 5

Té ndahen mjete shtesé pér Késhillin Gjygésor té Kosovés, me kod organizativ 328 si dhe me
kod té programit (nén programit) 33300 Sekretariati i Késhillit Gjygésor té Kosovés me shumén
totale 722,568.6 né kéto kategori ekonomike: Né kuadér té kategorisé paga dhe méditje me
shumé 390,568.60 €, né kuadér té kategoris€ Mallra dhe Shérbime shumé 82,000 €, né kuadér t&
kategorisé Subvencione dhe Transfere (kompensim té€ dénuarve pa baz€) me shumé 150,000 €



dhe né kategorin€é Shpenzime Kapitale 100,000 € pér implementimin e projektit Sistemi pér
Menaxhimin Informativ té Léndéve.

Amendamenti 6

Té ndahen mjete shtesé pér Agjenciné Kundér Korrupsion, me kod organizativ 236 né kudér té
programit (nén programit) 20400 né€ shumén totale 83,000.00 €. N¢ kuadér t€ kategoris€¢ Paga
dhe Méditje me shumé 53,000.00 € pér (6) gjashté zyrtaré dhe n€ kategoriné ekonomike Mallra
dhe Shérbime me shumé 30,000.00 €.

Amendamenti 7

Té ndahen mjete shtesé pér Komisionin Qendror Zgjedhoré, me kod organizativ 320 né kuadér té
programit (nén programit)14100 Sekretariati, né shumén totale 490,701 €. N& kuadér té
kategorisé Paga dhe Méditje me shumé 410,180 € ndérsa né kuadér té kategorisé Mallra dhe
Shérbime me shumé 80,521 €.

